Белешка 
од работата на тематската група во областа „Антикорупција, интегритет, одговорност и отчетност“, одржана на 2 април 2026 година во Клуб на пратеници, Скопје

Ова беше прв состанок на оваа работна група кој се одржа во рамките на Конференцијата за отпочнување на процесот на ко-креирање на Национален акциски план за Партнерство за отворена власт 2026-2028 - НАП7, а врз основа на претходно изразениот интерес за учество од претставниците на невладините организации и на јавните институции. 
На состанокот присуствуваа 15 учесници, а работата ја координираше Герман Филков од Центарот за граѓански комуникации. Меѓу присутните, тројца беа претставници на невладини организации и 12 беа претставници на институции. Списокот на присутни е приложен како составен дел од оваа белешка. 
На почетокот, координаторот ја претстави идејата за состанокот како почетен во работата на оваа работна група, на којшто се очекува да се искажат најгорливите проблеми и првичните потреби и идеи за нивно решавање. 
Присутните истакнаа неколку проблеми и насоки за нивно решавање, што би имале големо влијание за антикорупцијата, интегритетот, одговорноста и отчетноста, како: 
· Централизирање на објавените акти и решенија на инспекциските служби;  
· Дигитализација на проверката на веродостојноста на изјавите за имотна состојба и интереси на избраните и именуваните лица, и користење на соодветни индикатори како црвени знамиња и сл.;  
· Поголема достапност и користење на податоците од Катастарот на недвижен имот, преку јавно достапни функционалности за пребарување по име (за физички лица) и по назив (за правни лица), вметнување на податоци за вистински сопственици на правните лица и во податоците за недвижен имот и при продажба на градежно земјиште, воведување на технички решенија за олеснување на откривањето на дивоградби итн.;  
· Унапредување на електронскиот систем и на достапноста на податоците за јавните набавки како прикажување на износите на поединечните договори кај рамковните спогодби, проширување на податоците што се достапни во отворен формат итн.;  
· Јавно објавување и полесен пристап на податоците за здравјето на граѓаните;  
· Воспоставување на регистар на државен недвижен имот и разгледување на можните начини да се дојде до целосен приказ на овој имот, со можност и за другите видови имот покрај недвижниот, како движен, сопственост и удели, посебен регистер за имот на општините, итн.;  
· Конечно воспоставување на нов и целосен регистар на државна помош;  
· Воспоставување регистар/преглед на средства од донации што ги добиваат државните институции; 
· Воспоставување регистар на јавни претпријатија;  
· Следење на текот на постапката во ПИОМ за обработка и одобрување на пензии од други држави. 
Во текот на дискусијата стана збор за одредени активности и мерки коишто и досега биле предвидени, но се реализирани било во некој од претходните НАП за ПОВ или во Националните стратегии за спречување на корупцијата и судирот на интереси. 
Исто така, се дискутираше и за одредени прашања и дилеми што ги имаа присутните околу совпаѓањето на оваа работна група со групата за дигитално управување, но беше појаснето дека конечниот избор на области во НАП и соодветниот распоред на заложбите ќе следува во подоцнежните фази од процесот на ко-креирање. Беше напоменато дека во таа смисла ќе се води сметка дали првенственото значење на една заложба е нејзиното антикорупциско или дигитално влијание, како и дека ваквиот начин на разграничување ќе се однесува и за другите заложби и области. 
Присутните искажаа подготвеност за учество во натамошните состаноци на оваа работна група. 

Во Скопје, 2.4.2026 год. 

Изработил: Герман Филков 























Прилог: Список на присутни на состанокот на тематската група во областа „Антикорупција, интегритет, одговорност и отчетност“, 2.4.2026 година, Клуб на пратеници, Скопје

